
Wisconsin Covenant Daim Ntawv Cog Lus muaj peb seem. Seem ib yog ib co hom phiaj rau cov me nyuam kawm ntawv.  
Seem ob yog qhov uas seb cov me nyuam kawm ntawv yuav npaj siab tau dab tsi thaum uas kawm ntawv nyob hauv tsev  
kawm ntawv theem nrab thiab seem peb yog seb cov me nyuam kawm ntawv yuav npaj siab tau dab tsi thaum lees paub  
tias lawv yog Wisconsin Covenant Cov Me Nyuam Kawm Ntawv Uas Muaj Kev Kawm. Ntawm no yog ib qho tshab txhais  
txog seb cov me nyuam kawm ntawv yuav saib ntsoov rau dab tsi tam sim no thiab seb tus me nyuam kawm ntawv yuav  
tsum tau ua dab tsi thiaj li yuav lees paub tias yog Wisconsin Covenant Tus Me Nyuam Kawm Ntawv Uas Muaj Kev Kawm. 
 
  Kuv yuav kawm ntawv kom tiav hauv Wisconsin ib lub tsev kawm ntawv theem nrab.
Tam sim no:  
Xav kom cov me nyuam kawm ntawv qhia rau lawv cov phooj 
ywg thiab tsev neeg txog lawv lub hom phiaj mus kawm ntawv 
kom tiav hauv lub tsev kawm ntawv theem nrab. 

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: 
Tus me nyuam kawm ntawv yuav tsum tau ib daim diploma los 
ntawm Wisconsin ib lub tsev kawm ntawv theem nrab. 

 
Kuv yuav ua kom tau tus B ua qhov nruab nrab hauv kev kawm ntawv thaum uas kawm hauv tsev kawm ntawv theem nrab. 
Tam sim no:  
Cov me nyuam kawm ntawv yuav tsum tau twv lawv tus kheej 
kom ua tau li qhov lawv ua tau zoo tshaj hauv txhua chav kawm 
hauv tsev kawm ntawv theem nrab. Cov me nyuam kawm ntawv 
yuav ua tau zoo los ntawm kev:  

• Mus kawm ntawv hauv chav kawm thiab koom hauv tag 
nrho cov chav kawm 

• Saib ntawv rau cov kev xeem thiab cov kev xeem me me 
(quizzes) 

• Ua kom tag nrho cov ntawv uas coj los ua tom tsev  
• Nug kom muab kev pab yog xav tau 

Yog hais tias ib tug me nyuam kawm ntawv tau qis tshaj tus B 
hauv chav kawm, lawv tseem yog Wisconsin Covenant Tus Me 
Nyuam Kawm Ntawv.  Cov me nyuam kawm ntawv yuav tau  
ua qhia tias ua tau tus B thiaj li lees tias tias yog Wisconsin 
Covenant Tus Me Nyuam Kawm Ntawv Uas Muaj Kev Kawm.    

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: 
Tus me nyuam kawm ntawv muaj ib qho kev kawm txog hauj lwm 
uas tag nrho tau tus GPA 2.85 (ntawm ib qho kev ntsuas 4.0) los  
sis siab tshaj ntawd. 
los sis 
Tus me nyuam kawm ntawv tau tus GPA 3.0 (ntawm ib qho kev 
ntsuas 4.0) los sis siab tshaj ntawd mus yam tsawg 5 semesters 
thiab tsis tau tsawg tshaj 2.0 rau ib semester twg. 
los sis 
Tus me nyuam kawm ntawv tau tus GPA 3.25  (ntawm ib qho kev 
ntsuas 4.0) thaum kawm ntawv qib kaum thiab tau nce qib  
zuj zus txij thaum uas pib kawm ntawv hauv lub tsev kawm ntawv 
theem nrab. 
los sis 
Yog hais tias lub tsev kawm ntawv tsis siv qhov kev ntsuas GPA, tus 
me nyuam kawm ntawv yuav qhia tau tias nws ua tau zoo tib yam  
los ntawm lub tsev kawm ntawv qhov kev soj ntsuam.

 
Kuv yuav kawm cov chav kawm hauv tsev kawm ntawv theem nrab uas yuav npaj kuv mus kawm ntawv qib siab thiab yuav ua 
kom tau li los sis tshaj qhov uas yuav tsum tau muaj rau qhov uas mus kawm ntawv qib siab. 
Tam sim no: 
Cov me nyuam kawm ntawv yuav tsum tau kawm cov chav kawm 
hauv tsev kawm ntawv theem nrab uas yuav npaj lawv mus 
kawm ntawv qib siab los sis tsev kawm ntawv qib siab loj uas 
lawv xav mus kawm. Xav kom cov me nyuam kawm ntawv kawm 
cov chav kawm uas npaj lawv mus kawm ntawv qib siab, tsis yog 
vim lawv ntseeg hais tias cov chav kawm ntawd yuav yooj yim. 
 

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: 
Tsis muaj ib daim ntawv uas muaj cov chav kawm uas tus me nyuam 
kawm ntawv yuav tsum tau kawm.  Ib tug me nyuam kawm ntawv 
yuav kawm dhau tus qauv no yog hais tias lawv cov chav kawm muaj 
raws li qhov uas yuav tsum tau muaj rau lub (cov) tsev kawm ntawv 
qib siab uas lawv tso npe mus rau. 

Kuv yuav ua ib tug pej xeem zoo thiab koom hauv cov kev los txhawb kuv lub zej zos.
Tam sim no: 
Ntxiv nrog rau qhov uas kom tsis txhob mus raug teeb meem, 
yuav kom cov me nyuam kawm ntawv mus koom hauv tej 
yam uas zoo rau lawv lub zej zos.  Qhov no yuav ua tau tom 
lawv lub tsev kawm ntawv, tsev teev hawm, los sis cov koom 
haum hauv zej zos. 

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: 
Tus me nyuam kawm ntawv tau koom hauv cov kev ua hauj lwm uas 
muaj kev ua hauj lwm pub dawb thiab muaj ntawv ua pov thawj tias 
tau ua hauj lwm pub dawb yam tsawg 30 teev.  
los sis 
Tus me nyuam kawm ntawv uas koom rau hauv ib qho kev kawm uas 
tau kev txhawb nqa los ntawm lub tsev kawm ntawv uas muaj raws li 
qhov uas yuav tsum tau muaj thiaj li kawm ntawv tiav. 
los sis 
Tus me nyuam kawm ntawv nws tsim nws ib qho kev kawm thiab 
qhia qhov uas tshwm sim ntawm qhov kev kawm thiab qhov uas  
nws xam pom nrog rau cov kws qhia ntawv thiab cov neeg uas yog 
nws ib phaum. 
Ntxiv thiab:  
Tus me nyuam kawm ntawv tsis tau ua txhaum loj los sis tej yam  
kev txhaum uas muaj lub txim hnyav thiab tsis tau raug rho tawm 
hauv tsev kawm ntawv mus tas li.  Yog hais tias tus me nyuam kawm 
ntawv tau raug muab rho tawm (hauv tsev kawm ntawv los sis tawm 
hauv tsev kawm ntawv) tsis hais lub sij hawm twg li thaum uas kawm 
ntawv hauv lub tsev kawm ntawv theem nrab, tus me nyuam kawm 
ntawv yuav tsum tau ua qhia tias nws tau hloov thiab tau loj hlob 
ntau heev lawm los ntawm cov ntawv sau pom zoo los ntawm cov 
neeg koom hauv lawv lub zej zos los sis hauv tsev kawm ntawv. 



Kuv yuav thov nyiaj pab them nqi kawm ntawv los ntawm xeev thiab tsoom fwv kom raws sij hawm. 
Tam sim no: Cov me nyuam kawm ntawv yuav kawm txog nyiaj 
pab them rau cov nqi kawm ntawv thaum nyob hauv tsev kawm 
ntawv theem nrab. Lawv tseem yuav tau txais cov lus qhia ntxiv 
los ntawm Wisconsin Covenant Qhov Chaw Ua Hauj Lwm. 
 

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: Tag nrho cov me nyuam 
kawm ntawv yuav tsum tau npaj teev Tsoom Fwv Daim Ntawv 
Thov Nyiaj Pab Rau Kev Kawm Ntawv (Federal Application for 
Federal Student Aid (FASFA)) tsis pub dhau lub Ob Hlis Ntuj tas 
ntawm xyoo uas lawv kawm ntawv qib kaum ob. 

 
Kuv yuav thov thiab ua tag nrho qhov uas yuav ua tau kom nkag tau mus rau hauv University of Wisconsin cov tsev kawm 
ntawv, Wisconsin Lub Tsev Kawm Ntawv Qib Siab Uas Kawm Ua Hauj Lwm, thiab/los sis Wisconsin lub tsev kawm ntawv qib 
siab ntiav los sis lub tsev kawm ntawv qib siab loj. 
Tam sim no: Xav kom cov me nyuam kawm ntawv kawm txog  
cov tsev kawm ntawv qib siab thiab xav txog seb cov tsev kawm 
ntawv los sis cov kev kawm twg zoo ntxim li raug siab. Nws yeej 
tsis lig li los pib nrhiav thaum ntxov.  

Yuav kom lees paub tias yog Wisconsin Covenant Tus Me Nyuam 
Kawm Ntawv Uas Muaj Kev Kawm: 
Cov me nyuam kawm ntawv yuav tsum tau thov thiab ua li qhov 
uas yuav ua tau kom nkag tau mus rau ib lub tsev kawm ntawv 
qib siab. Xav kom cov me nyuam kawm ntawv sau npe mus rau 
lwm cov tsev kawm ntawv ntxiv nrog rau lub tsev kawm ntawv 
uas lawv xaiv ua ntej. 

 
Ua Wisconsin Covenant Tus Me Nyuam Kawm Ntawv kuv yuav npaj tau:  
Kev txhawb nqa los ntawm Wisconsin Covenant Lub Zej Zos. 
Cov me nyuam kawm ntawv uas kos npe rau Wisconsin Covenant Daim Ntawv Cog Lus yog cov neeg koom hauv Wisconsin Covenant Lub Zej 
Zos. Wisconsin Covenant Lub Zej Zos tseem muaj 

• Wisconsin Covenant Qhov Chaw Ua Hauj Lwm 
• Tus Tswv Xeev Qhov Chaw Ua Hauj Lwm 
• Lub Caj Meem Qhia Ntawv Rau Pej Xeem  

(Department of Public Instruction) 
• Xeev Wisconsin Pawg Neeg Saib Xyuas Kev Pab Rau Kev 

Kawm Ntawv Qib Siab (State of Wisconsin Higher 
Educational Aids Board) 

• Wisconsin Lub Koom Haum Rau Cov Tsev Kawm Ntawv 
Qib Siab thiab Cov Tsev Kawm Ntawv Qib Siab Loj Uas 
Lawv Nyob Lawv (Wisconsin Association of Independent 
Colleges and Universities) 

• Wisconsin Cov Tsev Kawm Ntawv Qib Siab Uas Kawm  
Ua Hauj Lwm (Wisconsin Technical College System) 

• University of Wisconsin Cov Kev Tsev Kawm Ntawv  
Qib Siab   

Wisconsin Covenant Cov Me Nyuam Kawm Ntawv yuav npaj siab tos txais cov xov xwm thiab cov lus qhia los ntawm cov koom haum no sai 
tom qab lawv nkag rau hauv qhov kev pab.  
 
Thaum uas kuv ua tau tag nrho li qhov Wisconsin Covenant kom yuav tsum tau ua, kuv yuav npaj siab tau:  
Kev lees paub tias yog Wisconsin Covenant Tus Me Nyuam Kawm Ntawv Uas Muaj Kev Kawm. 
Thaum kawm ntawv nyob qib kaum ob hauv tsev kawm ntawv theem nrab, Wisconsin Covenant Qhov Chaw Ua Hauj Lwm yuav hu rau txhua 
Wisconsin Covenant Tus Me Nyuam Kawm Ntawv es tshab txhais txog cov sij hawm uas yuav tsum tsis pub dhau (deadlines) thiab cov nqe 
uas yuav tau ua thiaj li yuav lees paub tias yog Wisconsin Covenant Tus Me Nyuam Kawm Ntawv Uas Muaj Kev Kawm. 
 
Tus me nyuam kawm ntawv muaj txoj hauj lwm los ua kom tiav Wisconsin Covenant Tus Me Nyuam Kawm Ntawv Uas Muaj Kev Kawm Daim 
Ntawv Uas Kos Tias Tau Ua Tiav Lawm (Checklist) thiab kom tus coj hauv tsev kawm ntawv hauv lub tsev kawm ntawv, los sis tus neeg uas 
tus coj hauv tsev kawm ntawv xaiv los sawv cev, muab kev pom zoo rau daim ntawv uas kos tias tau ua tiav lawm. Daim ntawv uas kos tias 
tau ua tiav lawm yuav qhia tau tias tus me nyuam tau ua tiav txhua seem hauv Wisconsin Covenant Daim Ntawv Cog Lus. Ces tus me nyuam 
kawm ntawv muaj txoj hauj lwm los xa daim ntawv uas kos tias tau ua tiav lawm rov qab mus rau tom Wisconsin Covenant Qhov Chaw Ua 
Hauj Lwm. 
 
Thaum uas ib tug me nyuam kawm ntawv xa nws daim Wisconsin Covenant Tus Me Nyuam Kawm Ntawv Uas Muaj Kev Kawm Daim Ntawv 
Uas Kos Tias Tau Ua Tiav Lawm (Checklist) uas ua tiav lawm, Wisconsin Covenant Qhov Chaw Ua Hauj Lwm yuav muaj txoj hauj lwm los qhia 
rau Xeev Wisconsin Pawg Neeg Saib Xyuas Kev Pab Rau Kev Kawm Ntawv Qib Siab, University of Wisconsin Cov Tsev Kawm Ntawv Qib Siab, 
Wisconsin Lub Koom Haum Rau Cov Tsev Kawm Ntawv Qib Siab thiab Cov Tsev Kawm Ntawv Qib Siab Loj Uas Lawv Nyob Lawv, thiab 
Wisconsin Cov Tsev Kawm Ntawv Qib Siab Uas Kawm Ua Hauj Lwm hais txog seb tus me nyuam kawm ntawv txog twg lawm.  
 
Ib qho chaw hauv University of Wisconsin cov tsev kawm ntawv, Wisconsin Cov Tsev Kawm Ntawv Qib Siab Uas Kawm Ua Hauj 
Lwm, los sis Wisconsin lub tsev kawm ntawv qib siab ntiav los sis lub tsev kawm ntawv qib siab loj. 
University of Wisconsin Cov Tsev Kawm Ntawv, Wisconsin Lub Koom Haum Rau Cov Tsev Kawm Ntawv Qib Siab thiab Cov Tsev Kawm Ntawv 
Qib Siab Loj Uas Lawv Nyob Lawv, thiab Wisconsin Cov Tsev Kawm Ntawv Qib Siab Uas Kawm Ua Hauj Lwm yuav ua hauj lwm los nrhiav ib 
qho chaw rau txhua tus me nyuam kawm ntawv uas muaj kev kawm. Yog hais tias tau, yuav muab Tus Me Nyuam Kawm Ntawv Uas Muaj 
Kev Kawm tso rau hauv lub tsev kawm ntawv qib siab uas lawv xaiv.  
 
Tiam sis, yuav lees tsis tau tias yuav txais Wisconsin Covenant Cov Me Nyuam Kawm Ntawv Uas Muaj Kev Kawm rau hauv lub tsev kawm 
ntawv qib siab uas lawv xaiv. Cov Me Nyuam Kawm Ntawv Uas Muaj Kev Kawm mas muaj txoj hauj lwm los ua kom tau zoo tshaj uas tsim 
nyog mus kawm rau hauv Wisconsin cov tsev kawm ntawv uas xaiv cov me nyuam kawm ntawv uas tshaj lij tshaj plaws xwb.  
 
Ib qho kev pab nyiaj them nqi kawm ntawv raws li kuv tsev neeg qhov kev xav tau nyiaj raws li tsoom fwv qhov kev  
tshab txhais. 
Tsev neeg qhov kev xav tau nyiaj yog txiav txim los ntawm FAFSA.  Ib qho nyiaj pab them nqi kawm ntawv tej zaum muaj xws li, tiam sis 
tsis yog tas rau, cov nyiaj pab, cov nyiaj txais, cov nyiaj pab rau qhov uas kawm ntawv tshaj lij (scholarship), thiab nyiaj ua hauj lwm uas 
yuav pab tau kom mus kawm ntawv tau qib siab rau txhua Wisconsin Covenant Tus Me Nyuam Kawm Ntawv Uas Muaj Kev Kawm. Wisconsin 
Covenant Cov Me Nyuam Kawm Ntawv Uas Muaj Kev Kawm yuav thov nyiaj pab them nqi kawm ntawv tib yam nkaus li tag nrho cov me 
nyuam kawm ntawv thov thiab yuav tau ua kom tau raws li tag nrho cov uas yuav tsum ua kom tau uas muaj tam sim no thiaj li tau txais 
nyiaj pab them nqi kawm ntawv.  


